
MİNNƏTDARLIQLAR

Bu kitabın yazılmasında mənə kömək edənlərin hamısına min-
nətdarlıq edirəm. Hamıdan əvvəl, bunlar mənim pasiyentlərimdir. 
Etibar etdiklərinə görə onlara çox sağ ol deyirəm. Mən özüm on-
larla bir yerdə dəyişdim. Hamısı araşdırmağım üçün mənə geniş 
material veriblər. Onlarsız bu kitab ərsəyə gəlməzdi.

Arvadım Lyudmilaya xüsusi minnətdarlığımı bildirmək istə-
yirəm. Onun həm məhəbbətinə, həm də güzəştlərinə görə. Kita-
bın yazılmasında köməyinə görə. Xəstəliklərin şüuraltı səbəbləri 
barədəki sirlərin dərk olunmasında unikal qabiliyyətinə görə. 

Həmçinin kitabın nəşrə hazırlanmasında hədsiz qiymətli və 
dəyərli köməklərinə görə Anatoli Oleynikova, Anton Şinkaren-
koya, Yuri Laptevə və Oleq İvanova minnətdarlığımı bildirmək 
istəyirəm.

BİRİNCİ KİTAB

.

MüQƏddİMƏ

Hörmətli oxucu! Bu kitab mən hələ Tibb İnstitutunun tələbəsi 
olduğum vaxt başladığım tədqiqatların nəticəsidir. O sizi insan 
orqanizmi xəstəlikləri ilə tanış edəcək, müstəqil olaraq onun sə-
bəblərini ortaya çıxartmaqda, əsasən dərmansız müalicə olun-
mağa nail olmaqda, həmçinin xəstəliklərin qabağını almaqda 
kömək edəcək.

Gələcək həkim kimi institutda mənə öyrədirdilər ki, xəstəni 
müalicə etmək üçün xəstəliyin səbəblərini tapıb aradan qaldır-
maq lazımdır. Lakin altı il institut təhsili və internatura1 dövründə 
xəstəliklərin əmələ gəlməsinin səbəbləri barədə mənə məlumat 
vermədilər. Başa düşdüm ki, rəsmi təbabət onları sadəcə olaraq 
bilmir, amma axtarır. Özü də çoxdandır ki, axtarır. Amma hələ 
də tapmayıb. Paradoks alınır! Bir tərəfdən, xəstəni müalicə et-
mək üçün xəstəliyin əmələ gəlməsinin səbəbini bilmək və onu 
kənarlaşdırmaq lazımdır, digər tərəfdən də, onlar təbabətə məlum 
deyil. Belə çıxır ki, rəsmi təbabət xəstəlikləri kənarlaşdırmır. O 
sadəcə xəstənin əzablarını yüngülləşdirir.

1 Gənc həkimlər üçün klinikalarda və ya xəstəxanalarda ixtisaslarını dərinləş-
dirmək üçün təcrübə forması. 

Lakin mən bu səbəbləri bilməyi arzu edirdim. Mən öz təfək-
kürümdə elə bir yolla getdim ki, rəsmi təbabət yüz illər ərzində 
həmin yolda ilişib qalıb. Sonralar mənə aydın oldu ki, müasir tə-
babətdə xəstələrin müalicə olunması məsələsi neçə əsrlər ərzin-
də nəinki az dəyişib, hətta müəyyən mənada pisliyə doğru gedib. 
Mən başa düşdüm ki, rəsmi təbabətin axtardığı şey ayrı yerdədir. 
Xəstəliyə və xəstəyə yanaşmağın özü düzgün deyil. Əgər xəstəxa-
nada mədə xorasını müalicə edəndən bir müddət sonra o yenidən 
qayıdırsa, deməli, xəstəliyi müvəqqəti olaraq dayandırıblar. Əgər 
hormonal mazdan sonra səpgi itib, sonradan yenə əmələ gəlirsə, 
onda bu, müalicə deyil. Bəs nə qədər “müalicə olunmaz” deyilən 
xəstəliklər (xərçəng, psoriaz və diabet, ürəyin işemik xəstəlikləri, 
skleroz, epilepsiya və s.) var? 

Mən digər yollar axtarmağa başladım. Otlarla maraqlananda, 
xalq təbabəti reseptlərini toplayanda, xəstəliklər haqqında deyim-
ləri yığanda, bir müddət xalqın içərisində xəstəlikləri müalicə 
edən məşhur adamlarla işlədim. Biosahənin təsiri ilə maraqlan-
dım. Lakin bu da məni axıradək qane etmədi. Hiss elədim ki, bü-
tün bunlarda nəsə əsas şey çatışmır. Nəsə elə bir ümumi model 
olmalıdır ki, insan və xəstəliyə təsir edən bütün mövcud metodları 
birləşdirsin. Həmin vaxtlar mən homeopatiyanı1 öyrənməyə baş-
ladım və institutu qurtarandan dərhal sonra həkim-homeopat kimi 
işləməyə başladım.

Homeopatiya məni fərdi təbabət kimi maraqlandırdı. Onun 
əsas prinsiplərindən biri odur ki, o, xəstəliyə qalib gəlməyə de-
yil, orqanizmin dinamik tarazlığının bərpa olunmasına səsləyir. 
Homeopatiyada xəstəliyə və xəstənin özünə unikal fərdi yanaşma 
var. Bundan əlavə, bütün dərmanlar təbii materiallardan (otlar-
dan, minerallardan, zəhərlərdən, həşəratlardan, heyvan mənşəli 

1 Homeopat – böyük dozaları sağlam adamlarda müalicə edilən xəstəlik 
əlamətlərinə oxşar əlamətlər törədən dərmanların kiçik dozaları ilə müalicə 
üsulu (tərc. qeydi)

və insan xəstəliklərindən törənən məhsullardan) hazırlanır. Ho-
meopatiya preparatlarının hazırlanma üsulları və tətbiqi əlavə 
zərərli təsirləri və asılılığı istisna edir. Homeopatiya metodunun 
yaradıcısı Samuel Haneman öz dövrünü iki əsr qabaqlayıb. 

Mən homeopat işləyərkən xəstəliklərin müalicəsindəki mü-
vəffəqiyyətlərimlə sevinir və homeopatik modellə fəxr edirdim. 
Rəsmi təbabətin bacarmadığı xəstəlikləri mənim müalicə etmə-
yim özümə xoş gəlirdi. Lakin uyğunsuzluqlar da olurdu. Onda 
mən daha diqqətlə xəstələrin davranışlarını izlədim və başa düş-
düm ki, xəstəliklər bəzən insan üçün hansısa bir funksiyanı yerinə 
yetirir. Bəzi hallarda bu funksiyalar aşkar görünür, başqa hallarda 
isə gizlində qalır. Mən psixologiya və psixoterapiyanı öyrənməyə 
başladım, hipnozu öyrəndim, insanın təhtəlşüurunun araşdırılma-
sı ilə məşğul oldum, lakin çox ehtiyatla – “Ziyan vurma!” qada-
ğasına əməl etməklə.

Tədricən dərk etməyə başladım ki, xəstəliyin səbəbi insanın 
zahirində deyil, daxilindədir. Hər bir insan özü üçün xəstəlik ya-
radır. Öz praktikamda yüz dəfələrlə görmüşəm və əmin olmuşam 
ki, xarici amillər olan qidalanma, infeksiya, hava şəraiti xəstə-
liklərin inkişafında yalnız fondur. İnsanın daxilində daha dərin 
qatlar var ki, bu və ya digər xəstəliklərin inkişafını müəyyən edir. 
Və vacib deyil ki, bu, bədənin ya ruhun xəstəliyidir.

Həmin vaxtlar R.Bendlerin və D.Qrinderin neyrolinqvistik 
proqramlaşdırma və eriksonion hipnoz haqqında kitabları mey-
dana çıxdı. Bu kitablar mənim tapıntılarımı təsdiqlədi və daha 
müvəffəqiyyətli tədqiqatlar aparmaq, xəstələri müalicə etmək 
üçün məni konkret alətlərlə təchiz elədi. Həmçinin Luiza Hey, 
S.Qrof, C.Lazarev, V.Yikaretsev, Q.Şalatov, K.Kastanedanın 
zen-buddizm, sufizm, yoqa, daosizm haqqındakı kitabları mənə 
güclü təsir etdi. 

Düşüncəmdə hansısa bir model təsvir olunmağa başladı. Mən 
onu “insan şüurunun yeni modeli və təhtəlşüur proqramlaşdırma” 

adlandırdım. Ona görə “yeni” idi ki, indiyə qədərki qurbanların 
və tələbkarların dünyagörüşündən fərqlənirdi. Amma dünya qə-
dər qədim, çoxdan məlum olan qanunlara əsaslandığından heç də 
yeni deyildi. Nə üçün proqramlaşdırma? Yəqin, ona görə ki, lap 
uşaqlıqdan bizim beynimiz və təhtəlşüurumuz ətraf aləmi necə 
görəcəyimiz, hansı işləri icra edəcəyimiz barədə proqramlaşdı-
rılıb. Sonra isə biz özümüz üçün bir yığın ağrılar və problemlər 
yaradaraq, bu proqram əsasında yaşayırıq. Biz dəyişmək istəsək 
də, bunun yolunu bilmirik. Mən bu modelin təsirini öz üzərimdə 
yoxlamağa başladım. Effekt heyrətedici idi! Həyatımda möcüzəli 
dəyişikliklər oldu. Onlar sağlamlığıma və şəxsi həyatımın bütün 
sahələrinə təsir etdi. Mən özümü əla hiss etməyə başladım, o vaxta 
qədər heç vaxt belə sağlam və dözümlü olmamışdım. Ətraf aləmin 
özünün dərk olunması da keyfiyyətcə dəyişdi. Bəli, yaşamaq sa-
dəcə maraqlı oldu.

Mən bu modelin prinsiplərini pasiyentlərimlə işləyərkən tətbiq 
etməyə başladım. Nəticələr möcüzəli idi. Model özünü əla doğrult-
du. Kim bu modeli mənimsəyirdisə, “sağalmaz” adlanan xəstəlik-
lər də daxil olmaqla, istənilən dərddən yaxa qurtarırdı. Lakin mən 
öz işimdə bir problemlə üzləşdim. Öz bilik və təcrübəmi insan şüu-
runa necə çatdırmalıyam? Başa düşdüm ki, hər bir insan fərdidir, 
onun ətraf aləmə qarşı oturuşmuş baxışlarını nəzərə almadan öz 
prinsiplərini ona aşılamaq faydasızdır və heç lazım da deyil. Bəli, 
mənim modelim sadədir, lakin onu hamıya çatdırmaq üçün daim 
təkmilləşdirməliyəm. Məhz buna görə də mən təhtəlşüurun sirləri 
haqqında kitab yazmağa və öz bilik və bacarıqlarımı oxuculara çat-
dırmağa cəhd etdim. 

Beləliklə, toplanmış məlumatlardan istifadə edərək, xəstəlik-
lərin müalicə olunması üçün maraqlı model işləyib hazırladım. 
Heç vaxt elə fikirləşməyin ki, bu, yeni müalicə üsuludur. Bu sadə-
cə insana, onun həyatına, xəstəliyinə yeni yanaşmadır. Modelin 
özündə çoxlu metodikalar var. Onlardan biri təlqin və təhtəlşüur 

proqramlaşdırma metodudur ki, mən onunla artıq minlərlə xəstə 
insanı sağaldaraq xoşbəxt etmişəm. Sonralar bu modeldən hə-
yatın cürbəcür sahələrini normallaşdırmaq üçün istifadə elədim: 
işdə, ailədə, münasibətlərdə, maliyyə məsələlərində və s.

Qeyd etmək istəyirəm ki, mənim metodum nə panaseyadır1, 
nə də ehkam. Bu yalnız cürbəcür problemləri müvəffəqiyyətlə 
həll edən vasitədir. Bu modeli hər kəs mənimsəyib istifadə edə 
bilər. Əgər siz müalicədə hansı metoddan istifadə etmək seçimi 
qarşısında qalmısınızsa, yaxud çoxlu metodlardan istifadə etmə-
yinizə baxmayaraq, arzuolunan nəticə ala bilmirsinizsə, onda bu 
modeldən və təlqin, təhtəlşüur proqramlaşdırma modelindən isti-
fadə edin.

 

İkİNcİ NƏşrƏ MüQƏddİMƏ

Artıq neçə illərdir ki, “Öz xəstəliyini sev” kitabının birinci 
nəşri işıq üzü görüb. Bu müddət ərzində dünyanın hər yerindən 
olan oxucularımdan çoxlu məktublar almışam.

Mənim ideyamı başa düşdüklərinə və müdafiə etdiklərinə 
görə onların hamısına minnətdaram. Mənim üçün çox xoşdur ki, 
kitabım çoxlarının masaüstü kitabına çevrilib.

Lakin ən maraqlı məktubların əksəriyyəti sağalan xəstələrin 
minnətdarlıq məktublarıdır. Başqa sözlə, çoxlu insan mənim kita-
bımı oxumaqla bəzi çatışmazlıqlardan qurtularaq şəxsi həyatların-
da bəzi problemləri həll edibdir. 

 Belə çıxır ki, oxucularım, necə deyərlər, qiyabi şəkildə müa-
licə olunublar. Mənim kitablarım isə onların etibarlı köməkçilə-
ridir. Mən düşünürəm ki, kitabı yazarkən təkcə unikal biliklərlə 
kifayətlənməyərək, qəlbimi və ürəyimi qoyduğum üçün bu cür 

1 Panaseya – dava-dərman, əlac ilahəsi.


